Skyfie 1
Geborg deur Bybel-Media
Skyfie 2

Nous.org.za – Jaar B, Epifanie
Skyfie 3

1. Die deurlopende PP-agtergrond  (die PowerPoint Background Image)
Waar is die liefde?  Dit bly die vraag wat deurentyd vir ons as kerk gevra word.  Blackeyed Peas het met hul lied ‘Where is the love?’ hierdie vraagteken regoor die wêreld gelos vir mense om oor te wonder.  Ons, as gelowiges, weet wat die Antwoord is!
Skyfie 4 en 5
2. Teks 
Hebreërs 9:11-14 

11Maar Christus het gekom as Hoëpriester van die weldade wat nou verwesenlik is. Hy dien in die verbondstent wat groter en volmaakter is en nie deur mense gemaak is nie, dit wil sê wat nie tot hierdie wêreld behoort nie. 
12Met sy eie bloed en nie met dié van bokke en kalwers nie, het Hy net een maal die heiligdom binnegegaan en ’n ewige verlossing tot stand gebring. 
13Wanneer die bloed van bokke en bulle en die as van ’n vers op die onreines gesprinkel word, maak dit hulle uiterlik rein. 
14Hoeveel te meer sal die bloed van Christus ons gewete bevry van die las van dade wat tot die dood lei, sodat ons die lewende God kan dien! Hiervoor het Christus immers Homself as volkome offer deur die ewige Gees aan God geoffer.

Skyfie 6
3. God versamel ons en ons is bly
Skyfie 7
3.1. Fokus 
The Message vertaal Hebreërs 9 vers 14 en 15 mooi en dit roep ons op om te leef soos veranderde mense:

“Think how much more the blood of Christ cleans up our whole lives, inside and out. 15  Through the Spirit, Christ offered himself as an unblemished sacrifice, freeing us from all those dead-end efforts to make ourselves respectable, so that we can live all out for God.”
Skyfie 8
Daarna kan die volgende kostelike storie vertel word of jy sou kon stop met die lees van The Message:

George was sitting at a stoplight this morning. The lady in front of him was going through papers on the seat of her car, and when the light changed to green, she did not obey its command. A green light is a commandment — not a suggestion.
When the light turned to red and she had still not moved, he began (with his windows up) screaming epithets and beating on the steering wheel. His expressions of distress were interrupted by a policeman, gun drawn, tapping on his window.
Against his protestations of, “You can’t arrest me for hollering in my car,” the policeman ordered him into the back seat of his. 
After about two hours in a holding cell, the arresting officer advised him he was free to go. He said, “I knew you couldn’t arrest me for what I was yelling in my own car. You haven’t heard the last of this.” 
The officer replied, “I didn’t arrest you for shouting in your car. I was directly behind you at the light. I saw you screaming and beating your steering wheel, and I said to myself, “What a jerk. But there is nothing I can do to him for throwing a fit in his own car. Then I noticed the cross hanging from your rear-view mirror, the fish on the trunk lid and the “My boss is a Jewish Carpenter,” and the “Jesus is Coming Soon” bumper stickers, and I thought you must have stolen the car from a Christian.”
Laat ons dade wys dat ons die lewende God dien!  (vs 14b)
Skyfie 9 en 10
3.2. Familie-oomblik
Jy benodig:
’n Stel van 3 slotte wat almal met een sleutel oopgesluit kan word (jy kry dit by enige hardeware-winkel) .

By so ’n stel slotte is daar gewoonlik ’n klomp sleutels wat almal op mekaar pas.  Om egter die punt te verduidelik, neem 3 sleutels en gee voor dat elke sleutel net een slot oopsluit.  Neem dan ’n 4de sleutel en verduidelik vir die kinders dat dit ’n baie spesiale sleutel is. Dit word ’n loper genoem.

Vra vir die kinders of hulle weet wat ’n loper is en wat dit kan doen.  Wys dan vir die kinders dat die één sleutel al die slotte oopsluit (as jy ’n sleutel-maker in jou dorp het, kan jy vra dat hulle dalk vir jou werk ’n loper leen wat verskillende slotte oopsluit).

 

Hebr. 9 verduidelik dat Jesus se offerdood amper soos ’n loper werk.  Vers 12 sê dat Jesus net een keer die heiligdom binnegegaan het en dat Hy vir ewig die verlossing tot stand gebring het.  Vers 14 praat weer van die volkome offer.  Voor Jesus was daar ’n offer vir elke oortreding.  Net die eenmalige offer van Christus het ons totaal vrygemaak van alle oortredings.

Skyfie 11 en 12
3.3. Loflied
Kliek op die Flam-icon, terwyl jy online is, en laai die bladmusiek af.

F260  Ek bring ’n offerlied (As ek sing)
(RUBRIEK:  Kruisfuur - Toenadering)

Teks en Musiek:  Johan Steenkamp


©  2008 Urial Publishing


Opgeneem op die CD ‘Skadu van die kruis’ van Audioaltaar

Ek bring 'n offerlied

in harmonie gegiet

om vir U te sê

hoe diep my liefde lê

My woorde uitgespel

probeer vir U vertel:

by Jesus hoort ek tuis

my lewe is 'n kruis

Refrein:

Sal U luister as ek sing

sal U hoor as ek my offer bring

uit 'n hart wat U begeer

al maak ek U soms seer

Brug:
Hoor my, sien my,
hier voor u troon.

Ek's sondig, U's heilig.

Vergewe my.

Ek buig voor U  (x4)

Skyfie 13
4. God praat met ons en ons luister
Skyfie 14
4.1. Luister na die Woord
Opbou en literêre konteks:  Hebreërs word ingelei deur ’n kernagtige geloofsbelydenis (1:1-4) en ’n voorbereiding vir die hoofargument (1:5-4:13) wat verduidelik waarom Jesus groter is as die engele (1:5-2:18), Moses (3:1-19) en Josua (4:1-13).  Hierop volg ’n lang gedeelte (4:14-10:31) wat handel oor Jesus se hoëpriesterskap waarin al die verskillende fasette van die belydenis van Jesus se hoëpriesterskap stelselmatig aan die orde gestel word.  In die lang gedeelte bespreek 8:1 tot 9:28 die volmaaktheid van Jesus se hoëpriesterskap.  
 
Ná die uiteensetting van Jesus se werk vir gelowiges as Hoëpriester, volg ’n uiteensetting van wat hulle in reaksie daarop moet doen.  Dié deel bestaan uit ’n reeks oproepe (11:1-12:29) voordat Hebreërs afsluit (13:1-25) met voorskrifte rakende gelowiges se verhouding tot gaste, gevangenes, huweliksmaats en voorgangers (13:1-18) asook ’n seënbede (13:20-21) en die skrywer se groeteboodskap (13:22-25).
 
Hebreërs 9:1-28 stel die onvolkomenheid en verbygaande aard van die priesterlike offers en die heiligdom waarin dit uitgevoer word, teenoor die offer wat Christus in die hemelse heiligdom gebring het.  Soos die verbondsluiting by Sinai met bloed bevestig is, is ook die nuwe verbond aan die kruis met bloed verseël.  Op aarde is dit bevestig met die bloed van diere.  Hierdie aardse bevestiging van die verbond staan teenoor die offer van Jesus met sy bloed.  Sy offer het net een maal geskied en hoef nie herhaal te word soos die offers wat priesters bring nie.  Hierdie offer van Jesus bring volkome vergifnis van sonde en reinig die gewete van Sy kinders.  Dit is die wesenskenmerk van die nuwe verbond (Fensham).  
 

 
Uitleg
 
In Hebreërs 9:1-10 gee die skrywer ’n uiteensetting van hoe priesters tydens die woestyntog in die tabernakel versoening vir die volk se sondes bewerkstellig het op die groot versoeningsdag (Yom Kippur).  Hierop volg ’n uiteensetting van hoedat die versoeningswerk van Jesus hul versoeningswerk oortref het.  In die sin sluit dit aan by die breë argumentasie van die brief dat Jesus groter as die engele (1:5-2:18), Moses (3:1-19), Josua (4:1-13) en die Ou-Testamentiese bedeling is.  
 
Hebreërs 9:11-14 kan as die hoogtepunt van dié brief beskou word aangesien dit spesifiek op die werk van Jesus as Hoëpriester fokus.  Só begin dit met die emfatiese verwysing na Christus wat as Hoëpriester in die hemel verskyn het en deur wie al die goeie dinge (NAV – “die weldade”) aangebreek het.  Laasgenoemde verwys na alles (o.a. die ewige, volledige innerlike herstel van gelowiges) wat Sy soenoffer vir gelowiges bereik het. Waarvan die Wet en die kultus bloot ’n skaduwee was, het nou ’n werklikheid geword deur Jesus.
 
Die “maar” (de) waarmee die gedeelte begin, beklemtoon dat Christus die ou verbond kom vervul het en dat die dinge van die ou verbond verbygegaan het.  Die offerdiens van die ou verbond was eintlik net ’n afskaduwing van die finale offer van Christus in die nuwe verbond.  
 
In 9:11-14 word vervolgens uitgespel wat hierdie diens van Christus behels.  As Hoëpriester dien Jesus (Hy het letterlik daardeur gegaan - vers 11) in die volmaakte hemelse verbondstent wat volgens die Hebreërsskrywer die werklikheid agter alle aardse werklikhede is.  Jesus het die laaste perfekte offer (Homself) in die hemelse heiligdom (d.w.s. in God se teenwoordigheid) gebring.  Daar is dus ’n duidelike kontras tussen die ou en die nuwe tabernakel, die ou en die nuwe hoëpriester, die rol van bloed in die ou en nuwe bedelings, diere offers teenoor die offer van Jesus, vlees en gees, en die krag van Jesus se offer om die gewete te kan verander wat die ou offers nie kon doen nie.    
 
Belangrike kontraste en aksente
 

- Die hemelse verbondstent is nie net groter nie, maar ook volmaak aangesien dit nie deur mense gemaak is nie, en omdat dit nie deel van aardse skepping is nie (vers 11).  Dis ’n hemelse werklikheid (8:5; 9:23).  
 
- Die offer van Jesus was eenmalig (vgl. 9:25, 28).  Dit was vir Hom nodig om net een maal die hemelseheiligdom binne te gaan (vers 12).  Jesus het daardeur ’n Ewige verlossing vir mense bewerkstellig.  Jesus se offer was volkome en is deur die Ewige Gees aan God geoffer (vers 14).  Dit beteken dat dit nooit weer herhaal hoef te word nie.
 
- Die rituele van die vorige bedeling, waar die bloed van bokke en bulle en die as van ’n vers op die onreines gesprinkel is, maak mense net uiterlik rein (vers 13).  Dit raak nie die gewete soos die offer van Jesus nie (vers 14).  Jesus se offer het mense dus ook innerlik gereinig (vgl. 10:2, 22) en was daarom ’n omvattende offer.
 
- Jesus se eie bloed, nie die bloed van bokke en kalwers nie, was voldoende om mense se sondes eens en vir altyd te versoen (9:14, 26-28; 10:1-21).  Jesus was sowel die offer as die een wat die offer gebring het (5:1; 10:11-12 en 9:25-26).  In die sin is die offer van Jesus uniek deurdat Hy nie ander bloed verspil het nie, maar Sy eie.  Waar die offerdiere uiterlik sonder enige gebrek was, was Jesus die volkome offer (heilig, onskuldig en onbevlek).  En waar die vorige Hoëpriesters eers ’n offer vir hulle eie sondes moes bring, het Jesus nie nodig gehad om ’n offer vir Sy eie sondes te bring nie.
 
- Jesus se bloed bevry ons van die las van dade wat tot die dood lei.  Dit transformeer mense se lewens radikaal. Gelowiges kan daarom nou die lewende God met hulle ganse lewens dien.  

 Die brief aan die Hebreërs. 1998, c1981 (Heb 9:28). NG Kerk Uitgewers: Kaapstad

Die Ewige Gees dui waarskynlik daarop dat Christus, toegerus met die Heilige Gees vir sy verlossingstaak, Homself geoffer het.  Anders gestel:  dit was die Heilige Gees wat Jesus in staat gestel het om sowel die offer te wees as om dit te gee. 
Die as is buite die kamp met water gemeng en op mense gesprinkel om hulle van die onreinheid te genees wat deur hulle kontak met ’n liggaam of karkas veroorsaak is (vgl. Num 19:1-22).  Dit was waarskynlik deel van die ritueel wat die priesters moes deurgaan sodat hulle vir ander kon offer (vgl. Num. 19:3).

Vers 14 bestaan uit ’n argument van die kleine na die grote (a fortiori) deurdat die bloed van Jesus vergelyk word met die van die diereoffers in die ou verbond.
Skyfie 15
4.2. Luister weer na die Woord
Skyfie 16
Uit die treffer musiekblyspel van jare terug, Oliver, wat weer gebaseer is op Charles Dickens se beroemde boek Oliver Twist, sing die weeskind en hoofkarakter, Oliver:  “Will I ever know the sweet Hello,' that's meant for only me?  Where is love?”
Weeskind of nie, maar bykans elkeen van ons kan identifiseer met die gees van Oliver se lied - hierdie soeke na liefde en aanvaarding, die behoefte om te behoort ... waar is dié liefde te vind?
Skyfie 17
Soos iemand dit raak stel: “Little souls, and little souls in adult bodies, are told first by their families and then by the world that they are unwanted and unlovable, that they are ugly or stupid or bad. In turn they begin to act that way.” 
Skyfie 18
So waar is die liefde? Dis wat die groep Blackeyed Peas in hulle treffer van ’n paar jaar terug ook vra:

What's wrong with the world mama?
People living like aint got no mamas
I think the whole worlds addicted to the drama
Only attracted to the things that bring you trauma...


People killing people dying
Children hurtin you hear them crying...

Father Father Father help us 
Send some guidance from above 
Cause people got me questioning 
Where is the love? (where is the lovex3) (the love2x)
Waarskynlik het die vervolgde kerkgemeenskap aan wie Hebreër-brief gerig is, gevoel soos die weeskind Oliver en die groep Black-eyed Peas en gevra:  “Will I ever know the sweet Hello,' that's meant for only me? Where is love?  Cause people got me got me questioning Where is the love? 

Nou kom herinner die skrywer van die Hebreër-brief vir sy lesers destyds en vandag:  Christus het met Sy volmaakte offer inderdaad goeie dinge gebring... goeie dinge wat ons nie self kon bewerkstellig het nie, maar wat ons kan help ontdek...  waar is die liefde?
Skyfie 19
Goeie ding 1. Christus se offer veroorsaak ons ewige verlossing (v12)

Skyfie 20
Die woord “verlossing” het as beeld die slawemark in gedagte.  Dit het in gedagte die vrymaak van die slaaf na ’n mens wat vry is om te leef sonder ’n juk.  
Slawe kon nie hulself bevry nie, hulle moes losgekoop word.
Skyfie 21
CS Lewis se wonderlike boek, The Voyage of the Dawntreader (deel van sy reeks The Chronicles of Narnia), gaan ons help om dit beter te verstaan en te ervaar.

Lucy, Edmund en hulle nefie, Eustace, is op reis met die skip, die Dawntreader, Eustace is regtig ’n selfsugtige ene. Hy is altyd ontevrede en beterweterig en het dit sommer vir al die ander onhoudbaar gemaak. Eendag, terwyl hulle op ’n eiland is, dwaal hy af van die groep en toe hulle hom kry, ontdek hulle met ’n skok: Eustace het in ’n draak verander, kompleet met skubbe vir ’n vel!

Almal het hom baie jammer gekry. Hulle kon sien dat dit vir hom verskriklik was, maar hulle kon hom nie help nie. Om alles te vererger, was daar ’n armband styf om sy bo-arm wat diep in sy vleis ingedruk het en wat hy eenvoudig nie kon afkry nie, al probeer hy hoe hard!

Een oggend vroeg skrik Edmund wakker. Toe hy iets by die rand van die woud sien beweeg, sluip hy baie versigtig nader om ondersoek in te stel. Groot is sy verbasing toe hy ontdek dit is Eustace - fris en gesond en nie meer in die vorm van ’n draak nie. 

Eustace vertel hom toe van die ongelooflikste ervaring wat hy gehad het. Dit was soos in ’n droom, maar alles was so werklik soos nou.

Daardie nag het daar skielik ’n groot leeu voor hom kom staan. Die leeu het hom reguit in die oë gekyk. Van vrees het hy probeer om sy oë toe te maak, maar dit het niks gehelp nie. Sonder woorde het die leeu hom beveel om hom te volg. Die leeu het hom gelei tot  by ’n pragtige, helder fontein. Toe hy in die poel wou swem om die pyn aan sy arm te verlig, het die leeu beveel dat hy sy vel moet uittrek. 

Hy het begin krap aan sy draak vel en iets soos skubbe het afgekom. Toe hy nog dieper krap, het sy hele vel afgekom!  Hoe meer hy gekrap het, moes hy ontdek daar was steeds ’n draak vel daaronder! Hy was nog steeds ’n draak!

Uiteindelik het die leeu vir hom gesê: Jy sal moet toelaat dat ek jou vel uittrek.”

Toe steek die leeu sy een nael so diep in die vel in dat dit voel of die pyn tot in sy hart skiet!

Toe hy begin skeur, is dit seerder as wat Eustace nog ooit gekry het, maar met een slag skeur al die draak vel af!!

Daarna gryp die leeu hom en gooi hom in die water. Eustace ploeter verward in die water rond, maar ontdek skielik dat hy glad nie meer seer het nie. Hy was weer ’n seun!

Daarna het die leeu vir hom nuwe klere aangetrek en toe hy weer sien, is hy terug by die ander - asof alles net ’n droom was. Hy kon egter nie die nuwe klere verklaar nie en die armband was ook af.

Edmund was oortuig die leeu was niemand anders nie as Aslan, die Heerser van Narnia.

Eustace was nooit weer dieselfde...
Aslan is simbool van Christus...

Geen kommentaar is na hierdie storie nodig nie.  Waar is die liefde? Soms dink ons soos Eustace dat ons ons eie draak vel kan aftrek, maar sulke pogings is net veldiep soos Eustace ontdek het.  Die liefde is in Christus... Hy maak ons vir ewig vry van draak lewe... net Hy kan!

Skyfie 22
Goeie ding 2: Christus se offer bevry ons gewete van swaar laste  (v13 en 14a)

Skyfie 23

Uit die geloofskatkis van die woestynvaders kom hierdie storie:
Daar was twee priesters wat ’n baie ernstige sonde gepleeg het toe hulle in die dorp was. Maar hulle was wys genoeg om nie toe te laat dat die duiwel hulle oortuig om mismoedig te raak nie. Daarom het hulle na die klooster in die woestyn teruggekeer. Daar het hulle dadelik na die Abba Poemen toe gegaan om hulle sondes te bely.

Om hulle te laat nadink oor hulle sonde, het hy vir hulle opdrag gegee om op hulle eie vir ’n maand lank van net brood en water te gaan leef.  Daar moes hulle net met God praat en hulle skuld aan Hom bely.

Toe die tyd verby was, het die Abba self gegaan om met die twee broers herenig te word. Hy was egter baie verras dat die een nors, mismoedig en  bleek daar uitgestap het, terwyl die ander een vrolik, borrelend en met ’n huppel in sy stap nadergekom het.

“Waaroor het julle gemediteer?” het die Abba gevra. 

Die hartseer priester het geantwoord: “Ek het gedurig gedink aan die straf wat ek verdien en die geregtigheid van God.”

Die gelukkige priester het weer geantwoord:  “Wel, ek het myself die hele tyd herinner aan God se genade en die liefde wat Jesus het vir Sy volgelinge wat soms sukkel met sonde.” 

Albei is met vreugde weer terug aanvaar in die gemeenskap van gelowiges, maar Abba het dikwels daarna verwys na die wysheid van die broer wat sy gedagtes gefokus gehou het op die positiewe, vrymakende genade van God. Dit laat jou vinniger opstaan as jy geval het.

Skyfie 24
Goeie ding 3: Christus se offer laat ons UITstaan (“sonder ons af’) om God te dien. (v 14b)

Skyfie 25

As jy ontdek wat God in Christus vir jou gedoen het, gebeur daar iets met jou - dit laat jou UITstaan om die lewende God te dien! Dis nie ’n SODAT ding nie, maar ’n OMDAT ding!
Ek dien nie God SODAT Hy my kan verlos én my gewete kan skoonmaak nie, MAAR ek dien God OMDAT Hy my verlos het én my gewete skoon gemaak het! Die eerste ding is wat godsdiens so swaar maak en die tweede ding is wat geloof so lig maak! 
Skyfie 26
Dis wat die beroemde skrywer, Maya Angelou ontdek het - luister hierna:
“I grew up knowing that the word of God had power. In my twenties in San Francisco I became a sophisticate and an acting agnostic. One day the teacher, Frederick Wilkerson, asked me to read to him. I was twenty-four, very erudite, very worldly. He asked that I read … a section which ended with these words: 'God loves me.' 
I read the piece and closed the book, and the teacher said, 'Read it again.' … 'God loves me.' … 
He said, 'Again.'
 After about the seventh repetition I began to sense that there might be truth in the statement, that there was a possibility that God really did love me. Me, Maya Angelou. 
I suddenly began to cry at the grandness of it all. I knew that if God loved me, then I could do wonderful things, I could try great things, learn anything, achieve anything. For what could stand against me with God, since one person, any person with God, constitutes the majority?”  (Wouldn't Take Nothing for My Journey Now [New York: Random House, 1993)
Skyfie 27
“Will I ever know the sweet Hello,' that's meant for only me? Where is love?”

Waar is die liefde? By God in Christus vertel Hebreërs 9 ons.

Skyfie 28
By www.flam.co.za kan jy na demonstrasie-snitte luister van die bladmusiek.  Sommige liedere is ook aflaaibaar in mp3-formaat.
Skyfie 29
5. Lied

F229.
Sal Ons Hom Ooit Kan Vergeet (Daar Is Niemand)

(RUBRIEK:  Kruisfuur - Verwondering)

Teks en Musiek:
Neil Büchner 

© 2007 Urial Publishing  

1.   Sal ons Hom ooit kan vergeet?

Liefde wat bereid was om te sterf

Dat ons kan leef

2.   Sal ons Hom ooit kan vergeet?

Liefde wat kon opstaan uit die dood

Dat ons kan leef

Refrein:
Daar is 

Niemand soos die Here

Geen begin of einde

Sy liefde sal bly staan

Daar is 

Niemand soos die Here

Geen begin of einde

Sy liefde sal bly staan

3.   Sal ons Hom ooit kan vergeet?

Liefde wat ver - werp was en moes ly

Dat ons kan leef

4.   Sal ons Hom ooit kan vergeet?

Liefde wat ver - loor het om te wen

Dat ons kan leef

Refrein:
5.   Sal ons Hom ooit kan vergeet?

Liefde wat sal soek tot Hy ons vind

Dat ons kan leef

Skyfie 30

Omdat ons lank vooruit werk aan die PP, kry ons dikwels nader aan die Sondag nog waardevolle idees en voorstelle.  Ons het egter geen manier om jou te laat weet as ons nie jou e-posadres het nie.  Indien jy op ons e-poslys wil wees, stuur vir ons ’n epos na nouspowerpoints@gmail.com  met die woord ‘Nous E-poslys’ in die ‘Subject’-lyn.

Jy kan ook aansluit by ons Facebook-groep  ‘Nous – Common sense wysheid’  of volg ons op Twitter  @NousWisdom. 
Skyfie 31
6. Volgende week:

Hebr 9:24-29
�  Die brief aan die Hebreërs. 1998, c1981 (Heb 9:28). NG Kerk Uitgewers: Kaapstad


� Bronne

